
СТУДЕНТТЕРДІҢ АҚПАРАТТЫҚ МӘДЕНИЕТІН ҚАЛЫПТАСТЫРУҒА АРНАЛҒАН ТӘЖІРИБЕЛІК-ЭКСПЕРИМЕНТТІК ЖҰМЫСЫНЫҢ НӘТИЖЕЛЕРІ

Жоғары оқу орнында оқытудың кредиттік жүйесіне көшуде студенттердің ақпараттық мәдениетін қалыптастыруды зерттеуге арналған тәжірибелік-эксперименттің нәтижесінде студенттер қоғамдағы ақпараттың рөлі мен мәнін, ақпараттық ресурстардың негізгі қасиеттерін меңгерді, ДК құрылғылары мен қызметін,  ОЖАТ-ын басқарудың дұрыс амалдарын пайдалануды үйренді, ақпараттық мәдениетті қалыптастыруға бағытталған тапсырмаларды орындауға қол жеткізді. Студенттердің ДК жұмыс жасай білу икемділігі, ДК ақпараттық үдерістерді орындай білу икемділігі, өз білім қорын кәсіби құнды ақпараттармен толықтыра білу икемділігі т.б. қалыптасты. 
 Сол сияқты, тәжірибелік-эксперименттің жұмысымыздың қорытынды кезеңінде студенттердің кәсіби мазмұндық ақпаратқа қызығушылығы қалыптасқандығын, кәсіптік қызметтің ақпараттандырылуына үлес қосатын оқытудың инновациялық технологиялары мен интерактивтік әдістерін меңгергендігін көрсетті. Студенттер педагогикалық сараман кезінде өздерінің оқу іс-әрекеттерін электрондық оқу құралдарын қолдану икемділіктері арқылы оқыту технологиялары мен әдістемесін ақпараттық технологияның көмегімен басқарып, ұйымдастыра алатындықтарын көрсетті. 
Студенттердің ақпараттық мәдениетін кредиттік оқытудың жүйесіне сәйкес ОЖАТ пайдалану арқылы қалыптастыру білімнің сапасына әсер етті. Оқыту жүйесінде электрондық оқулықтан басқа түрлі оқыту құралдары пайдаланылып, олар тікелей оқытуға арналған, студенттерге өзіндік оқуға пайдалы: электронды энциклопедиялар, ақпараттық оқыту бағдарламалары, электронды практикумдар, презентациялар, есептер жинағы, ақпараттық жаттықтырғыш ойындар және т.б. енгізілді. Осындай  материалдар электронды оқулықтарда қосымша құрылымдық элемент ретінде қолданылды.  
Студенттің ақпараттық мәдениеті: 
· күнделікті өмірде (өмірде кездесетін жағдаяттарда шешім қабылдау икемділігінен, ақпараттық сауаттылық пен мәдениеттілігінен), 
· білім беру үдерісінде (білім беруді ақпараттандырумен байланысты типтік және модельдік жағдаяттардағы іс-әрекет нәтижесі ретінде), 
· кәсіби-бағдарлы іс-әрекетте (өндірістік немесе кәсіптік сараман кезінде, ғылыми-ізденіс жұмыстарымен шұғылдануда, оқу мен жұмыс жасауды үйлестіру, т.б. барысында) байқалды.
Зерттеу барысында студенттің ақпараттық мәдениетін қалыптастыру үшін кредиттік оқыту жүйесіде техникалық база, яғни компьютермен жабдықталған сыныптар;  университет ішілік желі; Интернет желісі қосылған сыныптар; т. б. жабдықталды. 
1. бағдарламалық жабдықтар: бақылау және тесттік бағдарламалар; жаттықтырғыш бағдарламалар; ақпараттық-анықтамалық жүйе - мәліметтер қоры;  электрондық оқулықтар; мультимедиалық бағдарламалармен қамтамасыз етілді.
1. Оқу- әдістемелік: бағдарламалық және ақпараттық жабдықтармен жұмыс жасау әдістемесі, жаңа бағдарламалық технологияны пайдалануға әдістемелік тұрғыдан даярлау жүзеге асырылды.   	
Жоғары оқу орнында оқытудың кредиттік жүйесінде студенттердің ақпараттық мәдениетін қалыптастыру деңгейлерінің көрсеткіштері практикалық тұрғыдан анықталып нақтыланды. Студенттердің ақпараттық мәдениетін қалыптастыру оқытудың кредиттік жүйесіне сәйкес деңгейлері берілді. Ақпараттық мәдениетті қалыптастырудың көрсеткіштерін ақпараттық, мотивациялық-қатынастық, операциялық өлшемдерге сәйкес көрсеттік. 
Ақпараттық мәдениетті қалыптастырудың жоғары деңгейінде шығармашылық жұмысқа дайындығы қалыптасқан, ОМ БҚ программалық – техникалық, педагогикалық, психологиялық, дидактикалық талаптары;
- оқу нысанының программалық құралдарын өңдеу кезеңі;
- ОМБҚ құру жөніндегі құралдар мүмкіндіктері аспаптық, программалық құралдардың қолданылу интерфейсі. 
Іскерлік:
- ОМБҚ –ға сценарий жасақтау;
- мәтіндер жасау үшін қолданбалы программамен жұмыс жасау;
- ОМБҚ педагогикалық мақсатты сараптау;
- тәжірибені ақпараттық техниканы пайдалана отырып сараптау т.б. жоғары деңгейде қалыптасты.

Кесте 1 – Студенттердің ақпараттық мәдениетінің қалыптасу деңгейлерінің эксперимент басы мен соңындағы көрсеткіштері  

	24,0%
	10,0%
	46,0%
	12,0%

	34,7%
	28,0%

	41,3%
	62,0%
	11,0%
	53,0%





Жоғары деңгей көрсеткіштері

Орташа деңгей көрсеткіштері

Төмен деңгей көрсеткіштері

Сурет 1  – Студенттердің ақпараттық мәдениеті қалыптасуының көрсеткіштері  
Тәжірибелік-эксперименттің нәтижесі жоғарыдағы кестеде және диаграммада көрініс тапқандай эксперименттік топтарда қалыптасу деңгейі төмен студенттердің саны 41,3%- дан 11%-ға кемісе, орташа деңгейдегі студенттер 34,7%- дан 43%-ға өссе, жоғары деңгейге көтерілген студенттердің  саны 24 %-дан 46% -ға  артқанын көрсетті.
ЖОО-да оқытудың кредиттік жүйесі жағдайында студенттердің ақпараттық мәдениетін қалыптастырудың тиімді әдіс-тәсілдерін теориялық зерттеу барысында алдын-ала белгіленген болжамға сәйкес күтілетін нәтижелерінің орындалуы тәжірибелік-эксперимент кезінде тексерілді. Эксперименттік жұмыстың басында студенттердің ақпараттық мәдениетін қалыптастырудың анықталған жоғары деңгей көрсеткішінің 46%-ға, орташа деңгейдегі студенттер  саны 34,7 %-дан 43 %-ға көтеріліп, керісінше, төмен деңгейдің 41,3 %-дан 11%-ға азайды. 
Студенттердің кәсіби мазмұндық ақпаратқа қызығушылығы қалыптасып, кәсіптік қызметтің ақпараттандырылуына үлес қосатын оқытудың инновациялық технологиялары мен интерактивтік әдістерін тиімді меңгеруге қол жеткізді. Студенттер өз бетімен жұмысы кезінде оқу іс-әрекеттерін электрондық оқу құралдарын қолдану икемділіктері қалыптасты, сонымен қатар болашақ маман ретінде оқыту технологиялары мен әдістемесін ақпараттық технологияның көмегімен басқарап, ұйымдастыра алатындықтарын көрсетті. 
Оқытудың жаңа ақпаратты технологиялары аса қажетті технологиялық мәселелердің шешімін табуға, СӨЖ, оқу үдерісін тиімді басқаруға негізделгендіктен, ол жаңа ақпараттық технологияның білім саласына енуі педагогтерге оқытудың  мазмұны, әдістері мен ұйымдастыру түрлерін сапалы түрде өзгертуге мүмкіндік берді.
Тәжірибелік-эксперименттік жұмыстың нәтижесін зерттеудің мақсатымен салыстыру қорғауға ұсынылған қағидалар мен болжамның дұрыстығын дәлелдеді. Осыған сәйкес мынадай қорытындылар шығарылды:
- ақпараттық мәдениеті қалыптасқан студент: ақпараттық үдерістердің заңдылықтарын түсіну; белгілі бір мәселенің шешіміне қажетті ақпаратты іздеу және таңдай білуді ұйымдастыруы; ақпараттың толықтығын, жеткіліктігін, бағалау, әртүрлі түрде ұсына білу, өңдеу, және т.с.с. дағдылары болуы; компьютерлік сауаттылықтың негізі туралы білімі; адам өміріндегі өзекті мәселелердің шешімін табуда компьютерді,  ақпараттық технологияларды, сол мәселені  шешу құралдарының жиынтығы екенін түсіну және оның мүмкіндіктері мен кемшіліктерін анықтай білу; алынған ақпаратты іс‑тәжірибесінде, кәсіби қызметінде, қандай да бір  мәселелерді шешуде қолдана білу, т.с.с. іскерліктер мен біліктіліктерге ие болады;

